
Heritage Malta u I-Agenzija Maltija tal-lkel iffirmaw ftehim li jsahhah il-kollaborazzjoni taghhom fil-promozzjoni tal-wirt ghani

tal-ikel ta" Malta u fl-appogg lill-industrija tal-ikel lokali.

L-ikel huwa parti integrali mill-wirt kulturali taghna, li Heritage Malta hija fdata biex tissalvagwardjah. Is-shubija I-gdida ta’
Heritage Malta mal-Agenzija Maltija tal-lkel, li tipprovdi servizzi pubblici relatati mal-ikel li gej mill-biedja u s-sajd, tkompli
din il-missjoni. lI-ftehim jiddeskrivi gafas li jghaqqad flimkien l-isforzi taz-zewg entitajiet biex jghollu |-pozizzjoni tal-prodotti

tal-ikel Maltin u I-istorja taghhom, kemm lokalment kif ukoll internazzjonalment.

Permezz ta’ din is-shubija strategika, iz-zewq entitajiet se jahdmu flimkien biex irawmu I-gharfien, I-izvilupp u s-sostenibbilta
fl-industrija tal-ikel. L-ogsma ewlenin ta’ kollaborazzjoni jinkludu t-tishih tal-prodotti u I-produtturi tal-ikel lokali fug skala
globali u I-esplorazzjoni ta’ opportunitajiet ghal koperazzjoni internazzjonali u inizjattivi kummer¢jali li jzidu [-valur ghall-ikel

u l-wirt tal-ikel lokali.

|z-zewg entitajiet se jikkollaboraw biex izidu I-opportunitajiet ghall-istakeholders fl-industrija tal-ikel lokali bl-ghan i jtejbu |-
hiliet u I-gharfien taghhom, u jheggu djalogu fir-rigward tal-industrija. ll-ftehim jiffacilita wkoll progetti kongunti ta’ ricerka,
inizjattivi ta” innovazzjoni, u gsim tat-teknologija, filwaqt li jistabbilixxi I-interess reciproku tal-imsiehba li joholqu flimkien

prodotti godda tal-ikel.

Noel Zammit, il-Kap Ezekuttiv ta” Heritage Malta, irrimarka li: “Ninsabu herganin biex nesploraw |-opportunitajiet ta’
espansjoni fis-settur tal-ikel lokali i ged jinholqu permezz ta’ dan il-ftehim. L-ikel ta’ pajjizna jixraglu apprezzament akbar u |-
agwa pjattaformi fejn jista’ jiffjorixxi. Heritage Malta ilha trawwem apprezzament aktar profond tal-ikel lokali permezz tal-
fergha gastronomika taghha, Taste History - kuncett innovattiv fejn tim professjonali ta” kuraturi u kokijiet jghaggdu hiliethom

biex joholqu ikliet ta’ sekliilu, ispirati minn ricerka farkivji, artefatti u pitturi.”

Brian Vella, il-Kap Ezekuttiv tal-Agenzija Maltija tal-lkel, sahaq li: “Din il-kollaborazzjoni timmarka pass importanti lejn i
nic¢elebraw u nghollu I-identita unika tal-ikel ta” Malta. Billi nghaqqdu I-isforzi taghna ma’ dawk ta” Heritage Malta, m’'ahniex
biss inharsu d-drawwiet kulinari taghna izda wkoll nghinu lill-produtturi lokali u nifthu moghdijiet godda i jwasslu ghal
innovazzjoni u rikonoxximent internazzjonali. Flimkien nimmiraw li nizguraw li |-ikel Malti ma jkunx biss imfakkar izda wkoll

esperjenzat u gawdut mill-generazzjonijiet futuri, lokalment u lil hinn minn xtutna.”

